ORIESTORIES

KWARTAAL 4

%‘"m HIERDIEUTGAWE:

w
KLOKLUISEREMONIE GRAAD 7'S AFSKEID
Die Graad 7's neem afskeid en Vet pret by die Aquadome om hulle sk
maak gereed vir die Hoérskool. finale jaar af te sluit. o
, TOP10 KULTUURAAND -~
P Die Ories vaar skitterend die jaar en Ons talentvolle sterre wys hulle Eoas
. word beloon vir hulle harde werk! talent op die verhoog. 7




W

3 UIT DIE HOOF SE KANTOOR
4 BOODSKAP VAN ONS NUWE ADJUNKHOOF
5 UIT DIE PEN VAN DIE BEHEERLIGAAM VOORSITSTER

7 AKADEMIE 7118 LEKKER TYE BY DIE SKOOL
Top 10 Kerssangdiens
Flinkdink Gholfdag
Flitslees Lawwe Kousedag
Kleurfees
7
37 KLASSE VAN 2022 124 ORIONLAND
53
54 SPORT 133 VOLG ONS!
Spanne

106 KULTUUR

170

Conspirito Itemwenners

HOOFLEIERS

Hoofleiers van kwartaal 4
Kersfeesskoenboks-Projek
Klokluiseremonie

Graad 7 Afskeid

Graad 6 Leierkamp




UIT DIE HOOF SE
KANTOOR w

Ons kyk met dankbaarheid terug op 2022. Ons is
dankbaar dat Covid-19 uiteindelik bedaar het en
dat ons die maskers kon wegpak. Ons kon weer
sport beoefen en aan alle aktiwiteite deelneem.
Pouses het weer vrolik begin klink en ons lewens

het teruggekeer na normaal.

MARK VAN ROOYEN
Ons het groot dank, waardering en agting vir onderwysers, administratiewe

personeel, leerders en georganiseerde ouerkomitees wat hierdie jaar met
entoesiasme en baie veranderinge aangepak het om ‘'n milieu te skep waar
kwaliteit en verantwoordbare onderrig kon plaasvind.
Ons groet ons Gr. 7-leerders met die wense dat julle 'n baie suksesvolle en
gelukkige hoérskoolloopbaan sal hé.
Ons groet ook vier personeellede wat 'n waardevolle bydrae in ons Orie-
gemeenskap gelewer het: Juf. Lorinda Prinsloo verhuis na Pretoria en tree
volgende jaar in die huwelik. Juf. Chene Gissing verhuis na die Noordkus, Juf.
Tharien Erasmus het 'n pos aanvaar in Rustenburg en Juf. Juet Morris het ook 'n
ander betrekking aanvaar. Ons wens julle net die beste toe vir die nuwe uitdagings.
‘n Geseénde Kersfees aan almal en ons hoop dat u Christus se liefde kragtig sal
ervaar. Indien u reis, wees veilig. Geniet die vakansie en ons vertrou dat u
genoegsaam sal rus sodat ons 2023 met nuwe krag en ywer sal kan aanpak.
Orion groete

bk

MNR. M VAN ROOYEN
SKOOLHOOF



ADJUNKHOOF

Volgehoue harde werk deur die jaar maak die sukses aan die
einde net soveel soeter! En was dit nie die geval hierdie jaar nie!

Sjoe, wat 'n besige en bedrywige
jaar, maar die lig aan die ander
kant van die tonnel skyn al hoe
helderder. Die einde is in sig en as
ons terugkyk was dit 'n
besonderse jaar. 'n Jaar vol nuwe
uitdagings, groot aanpassings en
suksesse wat die teleurstellings
heeltemal oorskadu het. Dankie

- aan elkeen wat bygedra het om
hierdie jaar 'n onvergeetlike een te
maak. Ek is voorwaar trots om'n

- Orie te wees. Ek wens elkeen'n
geseénde feestyd toe en wees
veilig waar jy jou mag bevind. Keer
terug vol ywer, moed en gees vir 'n
nog beter 2023!

Manie dcholtz
A




UIT DIE PEN VAN DIE S
BEHEERLIGGAAM VOORSITSTER

Geskryf deur Amari Kritzinger

Liewe Ories,

"Herinneringe is soos 'n pak kaarte wat inmekaar val. Jy weet nie eens jy onthou
nie, totdat 'n skielike rukwind kom en die eerste kaart tuimel. En die res volg
vanself. Sonder beplanning. 'n Tydelike poort in jou geheue wat jou vir 'n vlietende
oomblik, 'n heldere terugblik op jou verlede gee." - Die skrywes van 'n voshaarnooi

Mooi herinneringe is soos 'n goed gebruikte padkaart: Dit vertel die stories van
ons reise.
Daardie handgeskrewe briefie, ‘'n foto, ‘'n spesifieke reuk. ‘'n Spesiale liedjie ...

By Orion wil ons ook goeie herinneringe help skep en koester. Kaskardae,
Oriefeeste en dalk 'n lipstiffie soen op die wang ... Daar word grappies gemaak,
maar ook hard geoefen. Die netbal en atletiek berei reeds voor vir volgende jaar
se byeenkomste.

En ons rekenaarsentrum het die eerste graad viertjies kodering-wys gemaak.




Te midde van beurtkrag wat onvermydelik is, het skoolwerk volstoom
voortgegaan te danke aan ons sonpanele en kragopwekker. (So nou en dan
bars 'n waterpyp in eksamentyd, dan skryf ons gou klaar en 'n vroeé dag word
by die huis geniet).

Volgende jaar is daar opwindende nuwe projekte wat wag, waar Orion onder
andere, elke graad op 'n opvoedkundige uitstappie gaan neem.

Dit bly noodsaaklik om voortdurend in infrastruktuur te belé om voorsorg te
tref vir die druk op ons fasiliteite. Ek doen dus 'n beroep op ouers om die
betaling van skoolfonds te prioritiseer, aangesien ons nie ons standaarde
daarsonder sal kan bly handhaaf nie.

As spogskool sal ons aanhou streef om elke kind die beste geleentheid te gun
om 'n ster in eie reg te wees.

Geseénde Christusfees, en kweek mooi herinneringe sodat jou boekie van
"onthou-oomblikke" vol sal bly.

Liefde en groete

) FLITSLEES <

Elke les wat die leerlinge in 'n periode doen sluit onder andere 'n Flitslees/woordeskat,
spelling en 'n leesles in waar die leerling se begrip getoets word. Die volgende leerders
het vir flitslees vyf of meer kere 100% verwerf.

KIARA JORDAAN LANA JACOBS JODIE ALBLAS

SUPER 12

UITSLAE

NETBAL RUGBY

0/10A - Naaswenners 0/9 -10de
0/11A - 5de 0/10 - 3de
0/12A - 3de 0/11 - 8ste
0/13A - Naaswenners Istes - 12de

Algeheel 16de 0/13 - T1de uit 24 skole

ATLETIEK KRIEKET

Ongelukkig uitgereén 0/11-12de
Iste span - 7de

REDENAARS

8ste

Algeheel 16de

Silwer - 79%







Gedurende hierdie jaar, na Covid, was sport weer in volle swang! Ons kon weer
toeskouers op ons terrein verwelkom, en die Ories was baie opgewonde om die
jaar af te skop op die sportveld!

Ons het baie hoogtepunte beleef en dis alles te danke aan die toewyding van ons
afrigters en hardwerkende leerders.

Gedurende die Maart-vakansie het ons spanne verskeie toere meegemaak met die doel om
voor te berei vir die Super 12 kompetisie maar ook om die band tussen die spelers en
afrigters te versterk vir die komende seisoen.

Eerstens het ons deelgeneem aan die Super 12 kompetisie waar Orion ‘'n gesamentlik vierde
plek behaal het in die A-been van die kompetisie.
Baie geluk aan die volgende spanne en hulle afrigters:

Daarna het die liga-wedstryde gevolg.

Ons 0/10B rugbyspan het 'n baie goeie jaar gehad en uitgetree as liga-wenners.

Die 0/10A rugbyspan het as ligawenners sowel as GOUE LEEUS wenners uitgetree die jaar.
Ons is opgewonde om te sien wat die 2 spanne volgende jaar gaan doen!

Daar was 16 seuns wat ons baie trots gemaak het deur verkies te word vir die Oostelike

rugbyspan.

Baie geluk aan die volgende 3 seuns wat verkies is tot die Goue Leeus Redsquad
rugbyspan:



NETBAL

Die netbal het 'n ongelooflike jaar beleef met 4 spanne wat uitgetree het as liga-
naaswenners en 'n allemintige 7 spanne wat as ligawenners aangewys is!

Ons is baie trots op die dogters en afrigters met hulle puik prestasies.

Die 0/10s het skoonskip gemaak en al drie spanne het uitgetree as ligawenners.
0/11A - Liga-naaswenners

0/11B - Ligawenners

0/12A - Ligawenners

0/12B - Liga-naaswenners

0/12C - Ligawenners

0/13A - Ligawenners

0/13B - Liga-naaswenners

Ons 0/12 en 0/13A-spanne het aan die Gauteng uitspele deelgeneem en ten spyte van die
sterk kompetisie het die 0/13A-span met die brons medalje weggestap en sodoende
gekwalifiseer om by die SA-kampioenskappe deel te neem.

Hulle het algeheel 4de geéindig in Suid-Afrika!

Baie geluk ook aan Liza Blom wat haar Provinsiale kleure verwerf het.

WELPIERUGBY EN
NOOIENTJIENETBAL

Die Welpierugby en Nooientjienetbal het vroeg in die 2de Kwartaal afgeskop.
Die doel hiervan was eerstens om 'n liefde vir sport van vroeg af by leerders te kweek en
seker te maak hulle geniet die geleentheid om hulle sporttalente uit te leef.

Die krieketseisoen het afgeskop in die Julie-vakansie waar ons 0/11- en 0/13-
spanne deelgeneem het aan die Super-12 toernooi, waar hulle onderskeidelik 12de
en 7de geéindig het.

Die liga het gevolg en twee van ons spanne was Ligawenners - die 0/9’s en 2de
span.

Die 0/9's het ook deurgedring na die Oostelike uitspele.

Orion krieket het die seisoen op 'n hoé noot afgesluit met die Nagreeks. Ons
spanne het behoorlik gebruik gemaak van die tuisvoordeel en die 0/11's en 1ste
span het 2de en 3de geéindig.

Die seuns het ook puik presteer op Streeksvlak en 18 seuns het verskeie
streekspanne gehaal.

Baie geluk aan die 3 seuns wat die Oostelike span gehaal het:

Juliane Botha en Alana Joubert is verkies tot die Oostelike 0/13-dogterspan.






















Ons hokkkiedogters het die seisoen begin met ‘n hokkie kliniek aangebied
deur Reza Rozenburg (SA manshokkiespeler).

Die 0/13 hokkiedogters het aan die Super 12-kompetisie deelgeneem en
Tlde geéindig uit die 20 deelnemende skole.

In die liga het die volgende spanne goed presteer:

Baie geluk aan Crystal Esterhuizen wat tot die 0/13 Oos-Gautengspan
verkies is.

Die doel van mini-hokkie is om vroeg reeds 'n liefde vir hokkie by die
dogters te kweek en hul die geleentheid te gee om so veel as moontlik
speelkans te kry om sodoende hul hokkievaardighede te verbeter.






















Die tennis eerstespanne het deelgeneem aan die Super 12-byeenkoms te
Groenkloof waar hul strawwe kompetisie gehad het. Orion het algeheel 16de
geéindig. Die uitslae was nie altyd waarvoor ons gehoop het nie, maar ons is
steeds baie trots op elke speler.










Die atletiekseisoen het in Kwartaal 1afgeskop en die Orie-atlete het omtrent geskitter!!
Daar was 98 leerders wat deel geneem het aan die Interskole-atletiekbyeenkoms:
48 leerders was deel van die Albertonspan

38 leerders was ingesluit in die Distrikspan

21leerders het deel gevorm van die Gautengspan

L Atlete het aan die SA-kampioenskappe deelgeneem.

Om deel te wees van die Orion landloopspan beteken dat elke atleet in totaliteit
ontwikkel word en goeie sportmangees word gekweek.

Ons het deelgeneem aan die Super 12-landloopbyeenkoms wat jaarliks by Konka in
Rustenburg aangebied word. Daar het Orion 'n algehele 5de plek uit 20 skole behaal.
ONS BESTE PRESTASIE OOIT!

Drie-en-dertig van ons atlete het aan die Alberton Kampioenskappe deelgeneem

en daarna as deel van die Albertonspan aan die Distrikbyeenkoms deelgeneem.

Ses van ons atlete nl. Minke Scholtz, Sumay Heymans, Mikko Gildenhuys, Jeandré
Visagie, Liam de Swardt en Katelin Heymans is by die Distrikspan ingesluit en het
deelgeneem aan die Gauteng Kampioenskappe.

By Gauteng het hulle uitstekend presteer! Minke Scholtz het ‘'n vyfde plek behaal, maar
ongelukkig gaan die 0/9's nie deur na die SA-byeenkoms nie. Jeandré Visagie en Katelin
Heymans het albei eerste plekke behaal.

Katelin Heymans het 7de geéindig by die SA-byeenkoms.

Jeandreé Visagie het Iste geéindig by die SA-byeenkoms.

Baie geluk aan Jeandreé Visagie wat die Nommer 1-landloop seun (0/12) vir 2022 in SA is.

Dankie aan elke afrigter en leerder vir hul
insette hierdie jaar - dit word raakgesien.
Aan die ouers wat hulle kinders langs en van die
sportveld ondersteun en motiveer het, baie
dankie. Julle besef nie altyd hoe baie dit vir die
kinders beteken nie.

Vir elke borg wat bygedra het, dankie! Sonder
julle insette sou die toere en byeenkomste nie
moontlik gewees het nie.
Geniet die Feesseisoen.
Sien julle volgende jaar!

Dit is die tweede jaar wat Laerskool Orion se gholfspan aan die Ekurhuleni Laerskole Gholfliga

deelgeneem het. Ons gholftalent het gegroei van 6 spelers in 2021 tot 8 spelers in 2022 wat
beteken dat ons twee spanne in die liga kon inskryf.

Die Orie-gholfers het hulle goed van hulle taak gekwyt en verskeie goeie rondtes gholf
gespeel. Ons tweede span kon ongelukkig nie kwalifiseer vir die uitspeelrondtes van die liga
nie.

Tydens die liga se uitspele behaal ons die volgende prestasies:

« Span 1eindig algeheel 8ste in die Zero-Voorgee en IPS-kompetisie.

« Ons dogterspan eindig algeheel tweede in die Zero-voorgee kompetisie en eerste in die IPS-
kompetisie.

Ons dogterspan kwalifiseer ook om deel te neem aan die Interprovinsiale Laerskole Skole-
toernooi wat op 5 en 6 Desember 2022 by Waterkloof gholfbaan plaasgevind het. Hier het hul
'n derde plek verower in die IPS-kompetisie.

Beide dogters, Alana Joubert en Janneke Breytenbach, is ook verkies tot die Ekurhuleni
Provinsiale span wat op 12 en 13 Desember 2022, die provinsie verteenwoordig het by Koro
Creek gholflandgoed verteenwoordig.

SUPER 12

Op 11 November 2022 het die Orie-gholfspelers ook aan die Super 12-gholftoernooi
deelgeneem en die volgende prestasies behaal:

Span Al eindig 14de uit 24 skole in die Zero-voorgee kompetisie en 6de uit 24 spanne in die
IPS-kompetisie.

Ons dogterspan eindig algeheel 1ste in die Zero-voorgee en IPS-kompetisie.

Individueel eindig ons dogters as volg:

Alana Joubert: 1ste in die IPS-kompetisie en 2de in die Zero-voorgeekompetisie
Janneke Breytenbach: 3de in die IPS-kompetisie en 4de in die Zero-voorgeekompetisie.

Ons is baie trots op ons Orie-gholfers se prestasies tydens die seisoen. Ons sien uit na 2023!









LA MBIV A )

T
3 Sfslshele bl j{ 3\“_; g
;n‘ 1k "’}‘ ﬁy‘ by




Conspirito [temwenners

Skylar Smith Danelle Venter Kaylee Quinton Leandri Bam
Dans Modern Lion King Ballet Classical Voorgeskrewe Poésie Klavier Salon Beginner.
Pre-scribed Poetry
Undramatised Poetry

Amorey Labuschagne Pieter Labuschagne Katelin Diaz Mieke Harwood
Redenaars Afrikaans Eie keuse redenaars Redenaars Groep Redenaars
Afrikaaans Eie keuse Graad 4 Spanredenaars Afrikaans eerste taal, English Own Choice
Graad 7 Span Redenaars eie keuse 93% Afrikaans Eie Keuse

English undramatised
poetry - own choice 94%
English pre-
scribed poetry - 92%

e

; \ i
Marne Mynahrdt Jacques Ferreira Joshua Scheepers Mienke Willemse
Voorbereide lees Nasionale Wenner - Afrikaans Reading - prepared poem Lyrical Solo
Bybellees Redenaars Graad 6 Lees - Afrikaanse voorbereide lee:
Gedramatiseerde Poésie Reading - English prepared

reading
Spanredenaars




Marko Hansen
Redenaars

Vocals - Pop, Broadway, World
Music, Ope 1, Movies
Vocals - Backtrack Open 1
Vocals - Backtrack Open 2
Algehele nasionale wenner :
sang laerskole met begeleiding

Juandré Spanjer
Eng Own Choice Poetry
Afr Eie Keuse Poésie

Belinda van Zyl
Voorbereide lees
Voorbereide Gedig Lees

Alyssa Zalewski
Afrikaans 1ste taal Afrikaans
Voorbereid Eie Keuse
Afrikaans Voorbereide Lees
English Prepared Reading

Miley Sharp
Sang: Broadway
Sang: World Music

Juvan Borman
Afrikaans Redenaars eie keuse

Afrikaans 1ste Taal
Voorbereid Eie Keuse
Afrikaans Voorbereide Lees
English Prepared Reading

Leydan Sharp
Kuns: Collage
Kuns: Pastelle
Kuns: Vetkryte

Mila Scholtz
Individuele redenaars

Janko Grobbelaar
Houtskool kunswerk

‘

Anje Brakhoven
Afrikaans Individuel,
voorgeskrewe tema

Graad 4 Spanredenaars

Seymoné Spanjer
Eng Prescribed Poetry
Eng Own Choice Poetry

Joniques Steenekamp
Individuele Redenaars Eie keuse




HOOFLEIERS

TTHYS DEK




Ek is gebore op 18 Mei 2009 in die Bedfordview
Life Hospitaal. Die pediater het my “Mnr. Chill"
genoem, want ek het van dag een af die lewe
met ope arms aangepak.

Ek het van kleins af 'n liefde vir Wiskunde
was alte lekker om projekte te bou en dit te

maak werk. Rugby is my GROOT PASSIE. Om as
Kaptein van die Eerstespan uit te draf was 'n

toernooi het ons die voorreg gehad om die

rugbyheld Duane Vermeulen te ontmoet.

Nagreeks-Krieket en 'n toer na Rustenburg was twee van die jaar se krieket
hoogtepunte, maar om teen die pa’s en Onnies te speel was die BESTE!

Kwartaal 4 was kort en besig met baie “Speeches”, prysuitdelings en presente. Dit
was heerlik om hierdie take saam met Katelin te verrig. Die hoogtepunt was egter
om my lyf Kersvader te hou. Ons het die voorreg gehad om honderde presente aan
verskeie huise vir bejaardes, asook die personeel by Hospice te gaan uitdeel.
Hierdie ervaring het beslis my hartsnare geroer en ek sal graag weer so 'n projek
aanpak.

Aan my mede Graad 7's wil ek graag sé:

- Pak hierdie nuwe hoérskool avontuur wat voorlé met oorgawe aan.

« Lig jou ken en kry altyd jou hulp van Bo.

- Wees jouself en onthou waar jy vandaan kom.

« Jaag jou drome na.

“If your dreams don't scare you, they're not BIG enough.”

My gunsteling vakke is Wiskunde en Tegnologie.

| gekoester. Tegnologie is baie interessant en dit

| reuse eer. Ons is bederf met 'n besoek aan Ellis
- Park en die Rugby Museum. Met die Noord-Suid

Ek is gebore op 29 Mei 2009 in
die Clinton Hospitaal in
Alberton.

My gunsteling vakke van 2022
was Wiskunde en
Natuurwetenskappe, want daar
was altyd nuwe goed om te leer
en formules om uit te toets. Ek
was betrokke by atletiek,
netbal, landloop, hokkie,
kunswedstryd en redenaars,

T B R R T T s e .

alhoewel my gunsteling sport

L WE e e

atletiek en landloop is.

My ervaring as hoofleier van Kwartaal 4 was uitdagend, tog pret. Om die ou
mensies in die ouetehuise se gesigte te sien met ons Kersfeesskoenboksprojek
was besonders en om dit saam met my hoofleierspan te kon doen, was nog beter.
Om betrokke te kon wees by die verskeie prysuitdelings en Gr. 0-gradeplegtigheid,
was 'n groot voorreg.

My wens vir elke Graad 7-leerder wat nou Hoérskool toe gaan, is om net julle beste
te gee, nie agter te raak met jul skoolwerk nie en om deel te neem aan soveel as
moontlik. Onthou: “Lig jou ken, en ken jou lig!”

Gedurende die vierde kwartaal het Laerskool
Orion hande gevat met Helpende Hand Alberton
en 'n Kersfeesskoenboks-projek aangepak.

Helpende Hand Alberton, onder leiding van
Mariolette Vorster, het 'n ongelooflike borg van
Dermikelp produkte toegestaan wat saam met
Orion se bydraes in Kersfeesskoenbokse gepak
is.

Laerskool Orion se leerders is gevra om donasies |- ==
te bring gedurende die “NO RULES" dag.

Vir die dogters is die volgende reéls neergelé wat gebreek "moes™ word: , {§ s

1. Naellak op naels

2. Maskara en lipstiffie )
3. Los hare AN ‘
4. Juwele i

b. Plakkies/Vellies

Vir die seuns is die volgende reéls neergelé wat gebreek “"moes" word:

1. Funky haarstyl (slegs gestilleer - nie gesny)

2. Sonbrille

3. Armbandjies )

4. "Funky” das &

5. Plakkies/vellies “

As jy "gevang" is moes jy 'n boete betaal in die vorm van die volgende:

Graad 1: Blok sjokolade (80g, geen neute) en Kerspapier

Graad 2: Waslappe (Neutrale kleure vir ‘n ouma of oupa) asook kleefband

Graad 3: Pak Jellie-lekkers (125g) en Kerspapier

Graad 4: Lip Ice asook kleefband

Graad 5: ‘'n Pak speel kaarte / Sudoku en Kerspapier

Graad 6: Sagte pepperminte asook kleefband

Graad 7: Enige van die bogenoemde (sjokolade, jellie-lekkers, waslap, lip
ice, kaarte, Sudoku, Kerspapier of kleefband)

Orion het soos oudergewoonte MET YWER hierdie projek ondersteun en
ons hoofleiers het 266 Kersfeesskoenbokse by 5 ouetehuise in Alberton
en omliggende areas gaan aflewer.

Die ouetehuise wat ons bedien het in hierdie wonderlike projek was:
Silwerkroon, Alberton Dienssentrum, Alberton Tuiste vir Bejaardes, Carina
Place en DEOPR Caring Facility.

Die leiers het ook lekker saam met Silwerkroon op Dinsdag,
29 November 2022, nadat die kershokse uitgedeel is, kerspartytjie gehou.

Ons wil net weereens baie dankie sé vir die ongelooflike ondersteuning
met hierdie projek - Katelin & Matthys.

Die Ories doen altyd alles “"MET YWER". Net so
was dit ook met ons onlangse KERSSANGDIENS.
Die Kersmarkstalletjies, Kersmusiek, die reuk

van braaivleisvure en natuurlik, die hardop lag _
van kinderstemmetjies ... Dit was die begin van'n ¢t
aand gevul met pret, plesier en die gees van
Kersfees! Kersliggies het oral begin knipoog en ’
ons Orie-gemeenskap het hulleself op die
rugbyveld begin tuismaak en ontspan.

Die aand het op 'n gepaste wyse afgeskop met
Christiaan se inspirerende Kershoodskap. Ons
skool se trots, ons Junior- en Seniorkoor, het'n 'S
massa-uitvoering gedoen o.l.v. Juf. Maryna Clark
en Jacques de Villiers.

Engelstemmetjies het die naglug gevul met
die klanke van verskeie Kersliedere.

Die aand is afgesluit met ons Oriepersoneel se
eie talentvolle sanger, Meneer Danny Last.
Meneer Liam Qosthuizen het ook bekoor met
sy baskitaarbegeleiding. Ons dra ons dank oor
aan elke Orie-ouer vir donasies en nie-
bederfbare voedsel.

Dankie ook aan elkeen wat die aand bygewoon het.
Aan elke Orie-personeellid, dankie vir julle volgehoue spanwerk.
Hier by die Ories laat ons die LIG helder skyn.

Op 30 November was dit weer tyd
vir Orionland s¢ jaarlikse

Dit was 'n dag vol heérlike
aktiwiteite en verrassings.

'n Geskenk en lekkergoedpakkie
vir elk.

(1) Wat is dit... Ons skool se kleure, Navy, Maroon en ...?

(3) Ons skool se leuse.

(4) Vroem vroem, 'n sport/pretdag waaraan elkeen kon deelneem.

(5) Ons Hoof se naam.

(6) Wie is hierdie Meneer? (Naam)

(7) Sterreverskynsel in die skoollied.

(10) Die meneer agter Oriestories. (Naam)

(11) Hoeveelste het ons Eerstespan Netbaldogters by die SA's geindig?

DWARS

(2) Watter Hoérskool is ons hoof borg?

(8) Vorm van ons simbool.

(9) Ons snoepie se naam.

(12) Kleuterskool se naam.

(13) Teen watter skool het ons 0/10A rugbyseuns die Goue Leeus Finaal
gewen?

laerskoolorion

www.lsorion.co.za

Orionland Kleuterskool

